
V E N D I M

PËR 
SHPALLJEN E REZULTATIT TË SHORTIT PËR CAKTIMIN E PARTIVE QË DO TË PROPOZOJNË ANËTARIN E SHTATË TE KZAZ-VE NË ZGJEDHJET PËR ORGANET E QEVERISJES VENDORE TË DATËS 30.06.2019
Komisioni Qendror i Zgjedhjeve, në mbledhjen e tij të datës 01.02.2019, me pjesëmarrjen e:

Klement       
ZGURI -

Kryetar

Denar 

BIBA -

          Zv/Kryetar

Bledar

SKËNDERI-

Anëtar

Edlira

JORGAQI-

Anëtare

Rezarta          BITRI-

          Anëtare

shqyrtoi çështjen me:

OBJEKT:
Shpalljen e rezultatit të shortit për caktimin e partive që do të propozojnë anëtarin e shtatë të KZAZ-ve në zgjedhjet për organet e qeverisjes vendore të datës 30.06.2019.
BAZA LIGJORE:
Neni 23 pika 1 germa “a”, neni 29, pika 1, gërma “b”, të Kodit Zgjedhor të Republikës së Shqipërisë. 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike;
V Ë R E N:

KQZ, me vendim Nr 18, datë 01.02.2019,  ka vendosur se shorti për anëtarin e shtatë të KZAZ-ve që do të ngrihen për zgjedhjet për organet e qeverisjes vendore të datës 30.06.2019, do të hidhet midis Partisë Socialiste të Shqipërisë si parti kryesore e shumicës parlamentare dhe Partisë Demokratike të Shqipërisë si parti kryesore e opozitës parlamentare. 
Kodi Zgjedhor i Republikës së Shqipërisë, në nenin 29, pika 1 gërma “b”, përcakton se anëtari i shtatë propozohet në gjysmën e KZAZ-ve nga partia kryesore e shumicës parlamentare, kurse në gjysmën tjetër nga partia kryesore e opozitës parlamentare, sipas kritereve objektive të bazuara në:
i) përzgjedhjen rastësore;

ii) shpërndarjen e barabartë në territorin zgjedhor.

Pas hedhjes së shortit, në datë 01.02.2019, rezultoi se Partia Socialiste e Shqipërisë do të propozojë anëtarin e shtatë të KZAZ-ve me numër çift, dhe Partia Demokratike e Shqipërisë do të propozojë anëtarin e shtatë të KZAZ-ve me numër tek. 
PËR KËTO ARSYE:
Komisioni Qendror i Zgjedhjeve, mbështetur në nenin 23, pika 1 germa “a”, nenin 29, pika 1 gërma “b” të Kodit Zgjedhor të Republikës së Shqipërisë”,
V E N D O S I:
1. Partia Socialiste e Shqipërisë do të propozojë anëtarin e shtatë të KZAZ-ve të renditura me numër çift,  sipas Lidhjes Nr. 1, bashkëngjitur këtij vendimi.
2. Partia Demokratike e Shqipërisë do të propozojë anëtarin e shtatë të KZAZ-ve të renditura me numër tek, sipas Lidhjes Nr. 1, bashkëngjitur këtij vendimi.
3. Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja  e tij.

4. Ky vendim hyn në fuqi menjëherë.
Klement

ZGURI -

Kryetar

Denar 

BIBA -

Zv/Kryetar

Bledar

SKËNDERI-

Anëtar

Edlira


JORGAQI-

Anëtare

Rezarta

BITRI


Anëtare

